
Fel Llywydd Cronfa Goffa Saunders Lewis, y mae'n hyfrydwch arbennig i 
mi gael cyflwyno'r blaenfrrwyth hwn o gynnyrch y Gronfa. Ms Angharad 
Price oedd yr Ysgolor cyntaf i 'w hethol gan y Gronfa, a thrwy ei 
Hysgoloriaeth fe'i galluogwyd i dreulio dau semester yn Wien yn astudio'r 
maes sy'n ddeunydd y llyfryn hwn. Y mae'r llyfryn yn dyst mor drwyadl y 
meistrolodd y maes, ac yn dyst hefyd i'w dawn anghyffredin i osod ei dar-
ganfyddiadau gerbron mewn dull eglur a bywiog. Byddai Saunders Lewis 
wedi llawenhau'n ddirfawr fod darn nid dibwys o hanes llenyddol Ewrop 
wedi'r Ail Ryfel Byd yn cael ei gyQwyno yn Gymraeg yn ddisglair fel hyn, 
er na fyddai, mae'n bur sicr, wedi cymeradwyo athroniaeth waelodol arwyr 
y ddrama y'n gwahoddir i'w gwylio ar y tudalennau sy'n dilyn! 

R. Geraint Gruffydd 

R H A G A I R 

I'r bardd concr id mae mater geir iau - eu swn a'u gwedd - cyn 
bwysiced a'u hystyr. Pwysig hefyd yw arddangos sut mae iaith yn 
gweithio: sut mae rheolau swn ac orgraff a gramadeg yn rhoi ystyr i'n 
siarad a'n sgrifennu ni; beth yw'r rheolau sydd ynghlwm wrth siarad, 
sgrifennu, darllen, ac argraffu iaith; beth yw rheolau Uenyddiaeth. 
Confensiynau ydynt sy'n amrywio o iaith i iaith ac o ddiwylliant i ddi-
wylliant. 

Amlygu'r confensiynau hyn wna barddoniaeth goncrid, gan ddangos 
sut y pennir ein dealltwriaeth ni o'r byd a'i bobl ganddynt. Yna a ati 
i 'w hanwybyddu'n llwyr. Yr amcan yw tanseilio confensiynau iaith er 
mwyn tanseilio confensiynau cymdeithas. Barddoniaeth utopaidd yw 
barddoniaeth goncrid. 

Roedd beirdd Grwp Fiena ymhlith y cyntaf i gyfansoddi barddo­
niaeth goncrid. Mae eu gwaith chwyldroadol o bwys llenyddol byd-
eang. Trawsnewidiasant draddodiad barddol Awstria. Astudiaeth o wei-
thgaredd y Grwp rhwng 1954 ac 1964 a geir yma. 

Carwn ddiolch i Ymddiriedolaeth Goffa Saunders Lewis am fy ngalluogi 
i dreulio blwyddyn ffrwythlon yn Awstria yn ymchwilio i waith Grwp 
Fiena. Gwefr oedd cael cyfarfod, yn ystod fy arhosiad yno, dri o bum 
aelod gwreiddiol y Grwp, a thrafod fy ngwaith gyda hwy. 

Cyfieithwyd y dyfyniadau Almaeneg ac Eidaleg; ni chyfieithwyd y 
dyfyniadau Saesneg. Cynhwysir fersiynau gwreiddiol y cerddi concrid, 
lie bo hynny'n briodol, mewn atodiad ar ddiwedd y gwaith. 

Angharad Price, Gorffennaf 1995 

Fest - Festschrift fur Hans Eggers zum 65. Geburtstag (gol. Herber t 
Backes), Tubingen 1972. 

KBSW - Konrad Bayer: Sdmtliche Werke in zwei Bdnden (gol. Gerhard 
Ruhm ) , Stuttgart 1985. 

TLS - The Times Literary Supplement, 3 /9 /1964 (gweler Atodiad 2). 

T P - Theoretische Positionen zur konkreten Poesie (gol. T h o m a s 
Kopfermann), Tubingen 1987. 

W G - Die Wiener Gruppe. Achleitner Artmann Bayer Ruhm Wiener. 
Erweiterte Neuausgabe (gol. Gerhard Ruhm) , Reinbek 1985. 

w g - die wiener gruppe (gol. Walter-Buchebner-Gesellschaft), Bohlau 
1987. 

1. C E F N D I R 

1.1 Y r A r t c l u b 

Roedd mwy yn digwydd yn Fiena wedi diwedd yr Ail Ryfel Byd na 
sbiwyr dieithr yn mynd a dod mewn niwl fel Third Man Orson Welles. 
Yn 1946, gerllaw cadeirlan ddrylliedig San Steffan, sefydlwyd yr 
A r t c l u b . R o e d d yr ae lodau cyntaf, a r l u n w y r megis Paris von 
Gutersloh, Arnulf Rainer a Hermann Nitsch, a'u bryd ar weld celf-
yddyd fodern Awstria yn cerdded yn ei blaen eto ar 61 blynyddoedd o 
geidwadaeth adweithiol y Natsiaid. Ffieiddiasai'r rheini at gelfyddyd 
fodern fel rhywbeth dirywiedig (entartet) - dyna'u hansoddair am hil yr 
Iddewon hefyd - ac ysgymunwyd y cyfan o'r tir. 

Bwriad yr.Artclub oedd adfer y traddodiad modernaidd yng nghelfy-
ddyd Awstria, traddodiad fu'n disgleirio'n llachar gynt yn narluniau 
mynegiannol Oskar Kokoschka, Egon Schiele, Herber t Boeckl ac 
Anton Kolig; yng ngherddor iae th gyfresol, ddodecaffonig Arnold 
Schoenberg, Anton Webern ac Alban Berg; ym marddoniaeth fyne-
giannol Georg Trakl a rhyddiaith flaengar Rober t Musil; yng ngweithi-
au swreal ac abswrd dilynwyr y mudiad Dada; ac yng nghelfyddyd llu o 
rai eraill yr aeth eu gweithiau i ddifancoll yng nghoelcerthi Goebbels 
a'i griw.1 Hyn oedd etifeddiaeth enfants terribles yr Artclub. 

Tyfodd y clwb fel caseg eira. At yr arlunwyr daeth sgrifenwyr a chy-
fansoddwyr, ac un peth yn eu huno i gyd sef yr awch am weld celf-
yddyd Awstria ar flaen yr avantgarde eto: 'ni symudai'r artclub mewn un 
cyfeiriad penodol, ' medd Gerhard R u h m (WG7f); 'digon oedd cael 
symud ymlaen. '2 Dae th enwogion megis Jean Cocteau , Benjamin 

' 'Hitler and his thugs brutally turned intellectual Vienna into provincial Dullsville,' 
Andrea Schurian, Vienna, APA Publications 1990, t.55. 

2 Ymwrthododd beirdd Grwp Fiena a'r confensiwn orgraffyddol o ddefnyddio llythren-
nau mawr ar ddechrau brawddegau ac mewn enwau priod, er mwyn rhoi'r un gwerth 
democrataidd i bob Uythyren. 

Britten ac Orson Welles i'r orgiau celfyddydol bob nos yn y Strohkoffer, 
bar tanddaearol a'i furiau wedi eu gorchuddio a brwyn. R o e d d yr 
Artclub yn prysur wneud son amdano'i hun, ac yn prysur ddenu sylw'r 
wasg a drodd yn syth at hen jargon y Natsiaid - entartet - i 'w ddifrio. I 
drwch poblogaeth Fiena, doedd paentiadau aktion Nitsch mewn gwaed 
a phaent coch, neu symffoniau-swn Riihrn a Kann, yn ddim ond 
oferedd; dadfeiliad pellach oeddent, a hynny'n beth gwrthun wrth i'r 
mwyafrif ymdrechu i godi'r wlad ar ei thraed eto.1 

Ynghanol hyn yr ymffurfiodd Grwp Fiena: grwp o bum gwr ifanc 
anniddig a'u bryd ar chwyldroi traddodiad llenyddol Awstria. Cefndir 
cymwys i 'w gweithgaredd yw'r chwalfa wedi'r Ail Ryfel Byd. Aeth y 
pump ati, yn llawn dysg a drygioni, i chwalu mwy. Roedd eu bwriad 
yn un deublyg, sef yn gyntaf, cael gwared ar y syniadau sefydledig am 
lenyddiaeth a rhoi rhwydd hynt i lenyddiaeth newydd; ac yn ail, ysgy-
tio'r gymdeithas oedd ohoni, cymdeithas y trwswyr a'r gwarchodwyr, 
o'i cheidwadaeth le thol . Aethant ati i dynnu ' r gyfundrefn iaith -
bywyn y gyfundrefn gymdeithasol; norm pennaf y gyfundrefn lenyddol 
- yn ddarnau man. 

Eironi ' r cyfan oedd mai beirdd oedd y p u m chwalwr, Fr iedr ich 
Achleitner, H.C. Artmann, Konrad Bayer, Gerhard Ri ihm ac Oswald 
Wiener (gweler Atodiad 1); creawdwyr barddoniaeth argyhoeddiadol. 
Fel beirdd, yn anad dim, y cant eu cofio heddiw. Drwgdybiaeth iaith 
(Sprachskepsis) oedd eu hawen, a honno wedi'i thrwytho yn nrwgdybi-
aeth iaith rhai o athronwyr a ieithyddwyr mawr y ganrif. Mae'n syn-
dod iddynt fedru sgrifennu o gwbl. 

1.2 Sprachskepsis 

Syniad chwerthinllyd yw holluallogrwydd iaith fel cyfrwng cyfathrebu 
erbyn hyn. Bu'r berthynas fregus rhwng iaith a realiti yn un o hoff 
destunau meddylwyr mawr yr ugeinfed ganrif, a golwg besimistaidd 
gafwyd ar bethau ar y cyfan. Dangosodd gwaith arloesol yr ieithydd 
Saussure ddechrau'r ganrif nad oedd perthynas hanfodol rhwng gair 

' 'The first postwar generation of artists stood in front of that ghostly heap of rubble, 
confronted by imperial attitudes which under the Nazis had been patched up into 
blind faith in authority, [ ... ] and made an attempt at cultural regeneration. An enor­
mous exercise of will-power and talent led to an avantgarde scene which had no reason 
to fear comparison with other nations emerging from the postwar cultural vacuum.' 
ibid. t.49f. 

